
Whakamōhiotanga whānui  
He te hōtaka o Ngā Whai Wāhitanga me Ngā Kōwhiringa nei o te Tahua Toiora, i kitea 
ai te tuaritanga o te $664 miriona i roto i te rima tau, atu i te tau 2019 / 2020 ki te tau 
2023 / 2024. Ko tōna $516.4 miriona he mea tuari ki ngā ratonga hou e whā, arā, mō 
(Te Kōmitinga o te Hauora Matua me Ngā Waranga (IPMHA), mō ngā Kaupapa Māori, 
ā, me ērā o Te Moananui-a-Kiwa me te Rangatahi hoki, ko tōna $99.7 miriona mō te 
whakawhanake hunga mahi, me te $48.15 miriona mō ngā kaiwhakahohe pūnaha.  

I terā tau ka whakaputaina tā mātou pūrongo tuatahi e kī ana ko Te Hōtaka mō Ngā 
Whai Wāhitanga me Ngā Kōwhiringa: He pūrongo mō te rua tau tuatahi (Te Hiringa 
Mahara). I tōna kōpanitanga ka kitea iho te nui o ngā haumitanga o te hōtaka ki ngā 
taurima i ngā wāhanga matua me te hapori, otirā e hāngai atu ana ki ngā tūtohunga o 
He Ara Oranga: Te Pūrongo Uiuinga a te Kāwanatanga ki te Hauora Hinengaro me Ngā 
Waranga, 2018. He mea tuku te pūrongo mō te kauneke o ngā ratonga IPMHA e 
tukuna ana ki ngā tautuhinga rata whānui, hāunga tēnei, i reira tonu ngā 
āwangawanga e pā ana ki te whakatinana i ngā ratonga mō ngā Kaupapa Māori, mō 
Ngā Iwi o Te Moananui-a-Kiwa me ngā Rangatahi. I kitea anō e mātou ngā puare taha 
ki ngā hunga mahi o ngā ratonga mō ngā Kaupapa Māori, mō Ngā Iwi o Te Moananui-
a-Kiwa me te Rangatahi.  

He whakamohoatanga anō tēnei pūrongo mō te whakatinana haeretanga o te hōtaka 
mō Ngā Whai Wāhitanga me Ngā Kōwhiringa ā tae noa ki te 30 o Pipiri 2022.  

Ko ēnei ētahi o ngā kitenga matua e whai ake nei:   

• He nui ngā kauneke i tutuki i te tau kua hipa – tēnei te mihi ki ngā kaiwhakarato 
me ngā kaiarataki i te mahi nui i roto i Te Whatu Ora (i mua ko te Manatū 
Hauora), he waka eke noa i angitū ake ai ngā whai wāhitanga me ngā 
kōwhiringa ki ngā ratonga.  

• He mea whakatenatenate tipu o ngā ratonga Kaupapa Māori. He mea 
whakamihi te whakatūnga o ngā ratonga Kaupapa Māori 17 i tēnei tau, ahakoa 
ngā āputa i roto i ngā mahi o ētahi atu ratonga. He rawe ngā whakatari kaimahi 
o te Kaupapa Māori i roto i ngā tūnga ahurea haumanu me ngā tūnga haumanu 
kore. 

• Ka whakamihi anō ki te angitū o ngā huarahi tononga hou mō ngā ratonga 
Kaupapa Māori. He tino whakatenatena te whakatūnga o ngā kaiwhakarato 
ratonga Teina (ngā kaiwhakarato Māori hou, iti rānei) e whitu i te tau kua hipa, 
ā, kotahi atu kua tata tika te tū. He whanatūtanga pai te whakarahinga o ngā 
kaiwhakarato Teina e taea ai e rātou te uru atu ki te whakarahinga o ngā 
ratonga Kaupapa Māori e whakaneineitia ana.  

https://www.mhwc.govt.nz/assets/Access-and-Choice/MHWC-Access-and-Choice-report-Final.pdf
https://www.mhwc.govt.nz/assets/Access-and-Choice/MHWC-Access-and-Choice-report-Final.pdf
https://mentalhealth.inquiry.govt.nz/assets/Summary-reports/He-Ara-Oranga.pdf

• Me kaha ake te aro ki te tautoko i ngā whanaketanga mō ngā ratonga o Ngā Iwi 
o Te Moananui-a-Kiwa. Inā te nui o te āputa hunga mahi ki ngā ratonga nei 
taka mai ki te 30 o Pipiri o te tau 2022. Ka mutu, kāore i te kitea te 
whakarahinga o ngā tāngata me ngā hui e tukuna ana mō tēnei wāhanga o te 
whakatinanatanga ahakoa he nui ngā rauemi tāpiri.  

• Kua whanake te horanga atu o ngā ratonga Rangatahi nā runga anō i ngā 
whakapikinga pūtea i tēnei tau kua hipa, ka mutu, 18 ngā ratonga e wātea ana 
ki ngā rohe 20. He mea whakaharahara kia whakawhanaketia ngā ratonga ki 
ngā rohe e rua e toe ana kia taka wawe ngā hua o ngā ratonga ki ngā rangatahi 
puta noa i Aotearoa. Nā runga i te whakatūnga o ngā ratonga hou, he nui te 
āputa i waenga i ngā hunga mahi whai kirimana me ngā hunga mahi whai mahi 
tūturu. Inā te kaitā o te whakatau tata mō te hunga mahi kore haumanu mō te 
Pipiri o te tau 2024, ka uaua ana ki te whakatutuki i ēnei o ngā hiahia.     

• Kua piki ake te rahinga o te hunga e uru atu ana ki ngā ratonga o te hōtaka mō 
Ngā Whai Wāhitanga me Ngā Kōwhiringa, hāunga tēnei, he iti iho tēnei ki tērā i 
huritaongia mō tēnei wā. Ka tūtohi mātou ki ngā wero i te wā o te urutā 
Kowheori-19 i āraia ai ngā whakatoronga o ēnei ratonga. Ko tōna 210,000 
tāngata me kite (atu i te Pipiri 2024)hei whakatutuki i te āwhero o te 325,000 
tāngata i ia tau puta noa anō i ngā ratonga o te hōtaka mō Ngā Whai 
Wāhitanga me Ngā Kōwhiringa.   

• Ko te hunga mahi tonu tētahi o ngā wero nui ki te hōtaka me te whānuitanga o 
te hauora hinengaro me ngā waranga. E hiahia tonutia ana tētahi rautaki me 
tētahi mahere takoto hei whakatau atu i ngā pūhore me ngā taumaha ki te 
hunga mahi.  

• Ko te āhua nei ko te hunga e pākia nei e ngā tūkino pūroi, e ngā tūkino petipeti 
me ngā waranga petipeti rānei, kīhai i te whai wāhi ki ngā ratonga IPMHA. Tēnā 
ki te wātea ngā ratonga nei ki ngā tāngata e mate waranga ana (koia pū te 
tikanga o Te Komitinga o te Hauora Matua me Ngā Waranga), me āta huritao 
anō pea te tukutanga o ngā ratonga. Ki te pērā, me mahi tahi atu ki te hunga 
wheako ora o te tūkino pūroi, o te tūkino petipeti me te waranga petipeti rānei.  

• Hei te 30 o Pipiri 2024, ka aroturuki mātou i ngā titikaha whakarato pūtea ki te 
tiro mēnā e hāngai ana ngā taumata pūtea o ngā Kaupapa Māori, o Ngā Iwi o 
Te Moananui-a-Kiwa me te Rangatahi ki ngā tohanga i kōrerotia i te pūrongo o 
te tau 2021.  

• Kua tīmata te hōtaka mō Ngā Whai Wāhitanga me Ngā Kōwhiringa ki te panoni 
i te nukuroa o ngā ratonga o te hauora hinengaro me ngā waranga ki te 
wāhanga matua me ngā hapori hoki. Ka aro anake tēnei hōtaka ki ētahi o ngā 
tūtohunga whānui o He Ara Oranga. E whakatenatena ana mātou kia haere 
tonu ngā aro pūtanga me ngā haumitanga kia eke ai ki ngā taumata 
whakakitenga o He Ara Oranga.   

 “Ko te tino iho o te whakamana i te pūnaha 
ko te whakaata i “ngā kaupapa Kāwanatanga 
mō He Ara Oranga”, ko te whai matatau o te 
hunga mahi katoa ki te pūnaha e mārama ai 

he aha pū Ngā Whai Wāhitanga me Ngā 
Kōwhiringa, ko wai mā ngā kaiwhakarato, mā 
wai ēnei ratonga, e hia tōna roanga, ā, he aha 

hoki ngā utu.” 

- Kāhui Arataki Kiritaki Waranga 



Ngā ratonga o te hōtaka mō 
Ngā Whai Wāhitanga me 
Ngā Kōwhiringa ki ngā rohe

Rangatahi

Kaupapa  
Māori

IPMHA

Ngā Iwi o Te 
Moananui-a-
Kiwa

Whakatau tata o te taupori noho, Hakihea 2021 (,000)
200 400 600 800+

Ngā Rangatahi 
Takatāpui o Ngā 
Tini Rohe

2

Te Ara Taiohi puta 
noa i Aotearoa

1

100

Manukau

25

Te Moana-a-Toi

25

Te Tairāwhiti

Te Matau-a-Māui

11

Wairarapa

6

Te Awakairangi

14

Ūpoko ki te Uru

29

Waitaha 

Ngā Roto Moana 

Waitematā

21

Tāmaki-makaurau

Waikato

Taranaki

Te Pae Hauora o Ruahine o Tararua

11

Whakatū Wairau

1

Whanganui

